
Devikrita Bhairavastutih

దేవీకృతా భైరవస్తుతిః

నిత్యానన్దం  పరం శాన్తం నిష్కలం చ నిరామయమ్ ।
వ్యోమాతీతం పరం శూన్యం భైరవం  తం నమామ్యహమ్ ॥ ౧॥
పరాత్పరతరం శాన్తం శుద్ధమత్యన్తనిర్మలమ్  ।
భూతం యేన జగత్సర్వం భైరవం  తం నమామ్యహమ్ ॥౨॥
ఇడాపిఙ్గలయోర్మధ్యే  నిశ్వాశోచ్ఛ్వాసచారిణమ్ ।
ద్వాదశాన్తే లయం యస్య భైరవం  తం నమామ్యహమ్ ॥ ౩॥
కుణ్డల్యాం  తు లయం యస్య పరాన్తే విలయం పునః ।
హరత్యమృతరూపేణ భైరవం  తం నమామ్యహమ్ ॥ ౪॥
అకులాకులసమ్భూతం కులోత్పత్తివివర్జితమ్  ।
విశ్వరూపం పరం నిత్యం భైరవం  తం నమామ్యహమ్ ॥ ౫॥
కలాకలఙ్కరహితం నిర్వికారం నిరఞ్జనమ్  ।
శూన్యాచ్ఛూన్యతరం శూన్యం భైరవం  తం నమామ్యహమ్ ॥౬॥
ఆపాతాలమూర్ధ్నిస్థం   కన్దనాలసమాస్తృతమ్  ।
హంసరూపం నిరాభాసం భైరవం  తం నమామ్యహమ్ ॥ ౭॥
ఆకాశజ్యోతిమారూఢం వ్యోమాతీతం నిరామయమ్ ।
వ్యోమవ్యాపి పరంవ్యోమ భైరవం  తం నమామ్యహమ్ ॥౮॥
చన్ద్రార్కవహ్నిమధ్యస్థం   దృష్టాదృష్టైకగోచరమ్   ।
రూపారూపవినిర్ముక్తం భైరవం  తం నమామ్యహమ్ ॥౯॥ అనాఖ్యం చ నిరాభాసం
నాడికార్ణవసమ్భూతం  మన్త్రజాలప్రకాశస్థ   ।
అతీతగోచరం శమ్భుం భైరవం  తం నమామ్యహమ్ ॥ ౧౦॥
హకారార్ద్ధం  పరం సూక్ష్మం పరానన్దం  పరాత్పరమ్ ।
పరస్యాన్తే పరే లీనం భైరవం  తం నమామ్యహమ్ ॥ ౧౧॥

ఘణ్టికాన్తే  పరం శాన్తం బ్రహ్మరన్ధ్రవినిర్గతమ్    ।
ఆకాశం నిర్మలం సూక్ష్మం భైరవం  తం నమామ్యహమ్ ॥ ౧౨॥
అఖణ్డనిర్మలం  శుద్ధం  కలా కల్పవివర్జితమ్  । కల్పా కల్ప
నిత్యం ప్రమేయరహితం  భైరవం  తం నమామ్యహమ్ ॥ ౧౩॥
యథా భానుగతా రశ్మిమర్వ్యాపయేన్నిఖిలం జగత్ ।భానుగతో
తథా సర్వగతం దేవం భైరవం  తం నమామ్యహమ్ ॥ ౧౪॥
నాదాన్తబిన్దుసంలీనం  శక్త్యాతీతమగోచరమ్ ।
మాలిన్యఙ్గసముద్భూతం  భైరవం  తం నమామ్యహమ్ ॥ ౧౫॥
అనిలానలసంయుక్తం వ్యాపకం పరమేశ్వరమ్ ।
భువనత్రయసంలీనం  భైరవం  తం నమామ్యహమ్ ॥ ౧౬॥
అకారాదిక్షకారాన్తం కులపిణ్డసముద్భవమ్  ।
కారాత్రిశస్వరూపస్థం   భైరవం  తం నమామ్యహమ్ ॥ ౧౭॥
యథా జలగతా సూర్యశ్చన్ద్రశ్చాప్సు  వ్యవస్థితః  ।
తథా సర్వగతం దేవం భైరవం  తం నమామ్యహమ్ ॥ ౧౮॥
యథా చాగ్నిగతం తేజో యథా వాయుః స్వరూపతః ।
తథా సర్వగతం దేవం భైరవం  తం నమామ్యహమ్ ॥ ౧౯॥
పృథివ్యాపస్తథా తేజో వాయురాకాశ ఏవ చ ।
పఞ్చభూతగతం దేవం భైరవం  తం నమామ్యహమ్ ॥౨౦॥
శబ్దస్పర్శరూపరసగన్ధతన్మాత్రపఞ్చకమ్    ।
ఏతద్వ్యాప్య స్థితం  దేవం భైరవం  తం నమామ్యహమ్ ॥౨౧॥
వాక్పాణిపాదపాయూపస్థపఞ్చకసంస్థితమ్   ।
పఞ్చకర్మేన్ద్రియైః   సంస్థం  భైరవం  తం నమామ్యహమ్ ॥౨౨॥
శ్రోత్రం   త్వక్ చక్షుషీ జిహ్వా ఘ్రాణం  చైవ  తు పఞ్చమమ్ ।
పఞ్చేన్ద్రియసుసమ్భూతం  భైరవం  తం నమామ్యహమ్ ॥౨౩॥
కామః క్రోధస్తథా   లోభో మోహశ్చైవ  చతుష్టయమ్  ।
అన్తఃకరణసమ్భూతం భైరవం  తం నమామ్యహమ్ ॥౨౪॥
పక్షికీటైస్తథా   వృక్షైర్లతాగుల్మసరీసృపైః   ।

సవం వ్యాప్య స్థితం  శమ్భుం భైరవం  తం నమామ్యహమ్ ॥౨౫॥
వికల్పకల్పరహితం కల్పనాతీతగోచరమ్ ।
వికల్పరహితం శాన్తం భైరవం  తం నమామ్యహమ్ ॥౨౬॥
యుగాన్తం యుగరూపేణ అక్షయం చావ్యవస్థితమ్  ।
సర్వవ్యాపి పరం బ్రహ్మ  భైరవం  తం నమామ్యహమ్ ॥౨౭॥
సర్వతత్త్వగతం సూక్ష్మం జ్ఞానధ్యానపరాయాణమ్  ।
నిర్లక్షం  పరమం శుద్ధం  భైరవం  తం నమామ్యహమ్ ॥౨౮॥
సిద్ధమాతరర్యోగిన్యైర్గుహ్యకైః     పాలకైస్తథా   ।
పూజితం పాదపద్మం చ భైరవం  తం నమామ్యహమ్ ॥౨౯॥
ఏవం దేవ్యా స్తుతః శమ్భుః పరానన్దాకులేక్షణమ్  ।
భైరవో  హృష్టమనసా  ప్రోత్ఫుల్లకమలానన్ః   ॥ ౩౦॥
ప్రసన్నో  వరదో దేవో వాక్యం చేదమువాచ హ ।
సాధు సాధు మహాభాగే తుష్టోఽహం  భక్తవత్సలే ॥ ౩౧॥
॥ ఇతి గోరక్షసంహితాయాం ప్రథమః  పటలాన్తర్గతే  భైరవస్తుతిః  సమాప్తా ॥

